










HASLIZAIDI ET AL.

bahagian iaitu peruntukan sebanyak RM I 000 bagi penulisan jurnal antarabangsa yang telah
mencapai tahap penerimaan untuk diterbitkan. Ianya bertujuan meningkatkan bilangan penulisan
ilmiah yang tersenarai dalam SCOPUS. Seterusnya bagi penyelidik yang mendaftar penyelidikan
tanpa pembiayaan yang telah siap hasil kajiannya boleh memohon sebanyak RM 600 untuk
digunakan semasa seminar CSSR. Penyelidik yang mempunyai idea inovasi disediakan
peruntukan sebanyak RM 400 bagi setiap projek untuk menyertai pertandingan Invention,
Innovation and Design (110).

Kemudahan Bengkel dan Makmal

Bengkel dan makmal perhutanan mempunyai pelbagai peralatan yang mampu menampung
keperluan sehingga ke tahap pelajar ijazah lanjutan. Sehingga kini dua orang pensyarah telah
menggunakan kemudahan tersebut untuk pembelajaran peringkat PhD dan tiga orang peringkat
Ijazah Sarjana Sains. Makmal sains pula terbahagi kepada tiga bahagian iaitu kimia, biologi dan
fizik. Kemudahan peralatan seperti Atomic Absorption Spectrophotometer (AAS), Fourier
Transform Infra-red (FTIR) Spectrophotometer, Gas Chromatography (GC) dan High
Performance Liquid Chromatography (HPLC) merupakan antara model terkini telah dimanfaat
oleh dua orang pensyarah diperingkat PhD, seorang pensyarah telah menamatkan pengajian
diperingkat Sarjana Sains manakala dua orang pelajar sepenuh masa sedang melakukan kajian
peringkat Sarjana Sains.

Makmal kejuruteraan awam pula akan meningkatkan pembelian peralatan untuk kegunaan
diperingkat Ijazah Sarjana Muda. Kelengkapan peralatan tersebut akan ditempatkan di bangunan
Infra Science Tech. Selain daripada itu, beberapa program peringkat Ijazah Sarjana Muda akan
dijalankan di kampus UiTM Pahang seperti TeknoJogi Perabut (bermula November 2009)
manakaJa Program Sains Gunaan (Fizik, Kimia dan BioJogi) masih dalam proses permohonan.
Program peringkat Ijazah Sarjana Muda ini akan melibatkan pembelian lebih banyak peralatan
makmal yang boleh dimanfaatkan untuk tujuan penyelidikan.

Makmal Penyelidikan Khazanah di Bangunan Infra Science Tech

Makmal Penyelidikan Khazanah adalah dikhususkan untuk kajian sumber semulajadi. Pelbagai
peralatan baru dengan teknologi terkini akan dibeli secara berperingkat-peringkat. Seorang
pegawai sains dan dua orang pembantu makmal telah dipohon untuk pertimbangan bahagian
perjawatan selaras dengan strategi kampus untuk mempertingkatkan keupayaan penyelidikan.
Semoga kewujudan makmal ini akan mendatangkan hasil penyelidikan yang bermutu kepada
universiti.

Makmal Kultur Tisu

Makmal kultur tisu terletak di Makmal Biologi 2. Setakat ini sebanyak RM 151 470.00 telah
diluluskan untuk pembelian peralatan dan bahan kimia. Sebahagian ruang di Makmal Biologi 2
ini akan diubahsuai bagi menempatkan peraJatan kultur tisu. Ini bermakna UiTM Pahang
mempunyai dua makmal khusus untuk penyelidikan. AdaJah diharapkan makmal kultur tisu ini
dapat memberikan pulangan dalam bentuk jumal antarabangsa dan pengkomersilan seteJah pihak
pengurusan kampus membuat pelaburan yang besar.

Pengiktirafan Akademik Sanjung Sarjana, Tinta Emas dan Seri Gading

Pengiktirafan berbentuk sijil penghargaan dan wang tunai diberikan kepada penyelidik dan telah
dimulakan pada Hari Kualiti 2008. Konsep pengiktirafan ini sebenarnya telah dimulakan oleh
USM pada tahun 2001 dengan memperkenalkan 'Sanggar Sanjung' dan 'Hadiah Sanjungan'
sebagai salah satu langkah proaktif mempertingkatkan jumlah penerbitan jurnal Impact Factor
dan telah berjaya melahirkan ramai penyelidik terkemuka diperingkat antarabangsa (Sanggar
Sanjung USM, 2009). Sebagai contoh, USM telah merekodkan jumlah penerbitan artikel
diperingkat antarabangsa sebanyak 228 dalam tahun 2001 tetapi telah meningkat harnpir 500%
kepada 979 dalarn tahun 2008 (SCOPUS, 2009). Usaha ini kemudiannya diperkenalkan oleh
UPM dan yang terkini Universiti Pendidikan Sultan Idris (UPSI) dijangka akan melaksanakan
pengiktirafan ini bermula tahun hadapan.

Permohonan Setor Pusat

Selari dengan perkembangan karnpus Jengka satu setor pusat telah dicadangkan dalam mesyuarat
SOCHCo untuk dibina bersebelahan dengan makmal sains beserta dengan dua orang pembantu
tadbir untuk menguruskannya. Adalah dijangkakan dalam tempoh lima tahun akan datang
bilangan pelajar ijazah lanjutan akan bertarnbah seiring dengan pertambahan bilangan pensyarah
yang mempunyai ijazah PhD. Oleh itu bilangan bahan kimia akan bertambah dan periu
dipusatkan pembelian di setor pusal. Setor yang terdapat di makmal sekarang boleh ditukar
kepada makmal penyelidikan mengikut kepakaran pensyarah. Setakat ini satu setor di Makmal
Kimia 4 telah dijadikan makmal penyelidikan kimia analisis dan alam sekitar. Bilik pembantu
makmal dan bilik persediaan di Makmal Kimia 1 telah dijadikan makmal penyelidikan bahan
semulajadi dan teknologi enzim. Kewujudan makmal penyelidikan ini memberi peluang kepada
penyelidik berkongsi peralatan dan perbincangan ilmiah.

Ruang Penulisan oleh UPENA

Pihak UPENA Pahang telah mengarnbil sikap proaktif dengan menyediakan beberapa peluang
penerbitan berkala dari tahap rendah sampai ke tahap peringkat kebangsaan. Bermula dengan
kolokium, COMPASS, KONAKA, STSS dan Jurnal Gading. Pensyarah Pahang amat beruntung
dengan peluang yang diberikan ini sebagai suatu latihan sebelum menempatkan diri diperingkat
antarabangsa. Peluang ini sewajarnya digunapakai oleh pensyarah-pensyarah baru demi
membina atau memajukan diri dalarn penulisan ilmiah, seterusnya mempunyai keyakinan untuk
melibatkan diri di dalarn penulisan diperingkat antarabangsa.

Baki Geran Lama

Projek penyelidikan dari tahun 2000 hingga 2006 masih mempunyai baki setelah projek tarnal.
Sumber kewangan ini akan digunakan semula untuk membiayai projek penyelidikan terutamanya
kepada yang pernah memohon geran penyelidikan tetapi gagal dan projek penyelidikan tanpa
pembiayaan yang berkualiti.

